
				এই পাতাটির মুদ্রণ সংশোধন করা প্রয়োজন। 
Y রমার বিয়ে \oo a
রাস্তায় নেমে গেছেন, হুজুর?”
“সেইখানেই নিয়ে চল।” মিঃ স্যানিয়েল অস্থিরতা চাপিয়া কহিলেন। কোচম্যান পুনরায় গাড়ী ছাড়িয়া দিল। গাড়ী শহরের মধ্য দিয়া কামাচ্চা পার হইয়া দক্ষিণ দিকে ছুটিতে লাগিল। ক্রমে শহর ছাড়াইয়া গাড়ী মাঠের রাস্তা ধরিয়া ছুটিতে লাগিল। মিঃ স্যানিয়েল দেখিলেন, দুই ধারে মাঠ, মধ্যস্থলের রাস্তা দিয়া গাড়ী ছুটিতেছে। এদিকে সন্ধ্যার তখন বিলম্ব ছিল না। মিঃ স্যানিয়েল পকেট হাত দিয়া টোটা ভরা রিভলভারটি একবার স্পর্শ করিয়া নিশ্চিন্ত হইলেন। তিনি নীরবে গাড়ীর ভিতর বসিয়া রহিলেন। -
দেখিতে দেখিতে গাড়ী মাঠ অতিক্রম করিয়া একটি জনবিরল পল্লীর ভিতর প্রবেশ করিল এবং একস্থানে আসিয়া স্থির হইয়া দাড়াইল।
গাড়ী দাড়াইবামাত্র মিঃ স্যানিয়েল অবতরণ করিয়া কহিলেন, “এখানে তারা নেমে গিয়েছিল ?”
“হা, হুজুর।” কোচম্যান কহিল। “কোন দিকে গেল তারা?” মিঃ স্যানিয়েল প্রশ্ন করিলেন। “যতক্ষণ আমি ছিলাম, ততক্ষণ র্তারা ওই জায়গাটায় বসেছিলেন, হুজুর।” কোচম্যান । অঙ্গুলি নির্দেশে একটি স্থান দেখাইল।
মিঃ স্যানিয়েল চারিদিকে চাহিয়া দেখিলেন, দৃষ্টি-সীমার ভিতর কোন বসত-বাট নাই— মাত্র বহু পুরাতন জীর্ণ অট্টালিকাসমূহ, অতীতের সুদিনের সাক্ষ্য হইয়া এখন পর্যন্ত অস্তিত্ব বজায় রাখিয়াছে। তিনি কি করিবেন, স্থির করিবার পূর্বেই কোচম্যান কহিল, “বক্শিশ, হুজুর”
মিঃ স্যানিয়েল কিছুসময় নীরবে চিন্তা করিয়া একখানি দশ টাকার নোট কোচম্যানের হাতে দিয়া কহিলেন, “আর একটু অপেক্ষা করতে পারবে না, কোচম্যান ?”
মিঃ স্যানিয়েল সন্তুষ্ট চিত্তে কিছুদূর অগ্রসর হইয়া দেখিলেন, একটি অর্ধ ভগ্ন অট্টালিকায়
বৃদ্ধ কহিলেন, “কি চাই আপনার?” কে আপনি?” ഇ(്)
মিঃ স্যানিয়েল আপন পরিচয় গোপন করিয়া কহিলেন, “দশ দিন পূর্বে দুজন ভদ্রলোক একটা বড় সুটকেস নিয়ে এপথে গেছেন কি ?” &
বৃদ্ধ ক্ষণকাল একদৃষ্টে চাহিয়া থাকিয়া কহিলেন, “হা, গেছেন।” “গেছেন?” মিঃ স্যানিয়েল উৎসাহিত হইয়া কহিলেন, “কোন দিকে গেছেন?” “যাবার দিক ঐ একটাই আছে। তারা একখানা মোটরে তাদের সুবৃহৎ সুটকেস নিয়ে দক্ষিণ দিকে চলে গেছেন।” বৃদ্ধ কহিলেন।
মিঃ স্যানিয়েল ভূ-কুঞ্চিত করিয়া কহিলেন, “মোটর! তারা কি ট্যাক্সি করে গেছেন?” “না বাপু, না। তারা বড়লোক, নিজেদের মোটরেই গেছেন। মোটর পৌছাতে দেরি হয়েছিল বলে তারা জলপান করবার জন্য আমার বাড়ীতে এসেছিলেন। নইলে আমি জানতেই পারতাম না। কিন্তু কেন খোজ করছেন? কে আপনি?”

